
 

 

 

Minnisblað  
Ný afþreying á eða í kringum svæði Hlíðarfjalls 

 
 

Óskað er eftir samþykki bæjarráðs að boðin verði út afþreying á eða í kringum svæði 

Hlíðarfjalls. Síðustu ár hafa áhugasamir aðilar komið með hugmyndir að nýrri 

afþreyingu á eða í kringum svæði Hlíðarfjalls án þess þó að þær hugmyndir hafi farið 

eitthvað lengra. Nýlega hafa tveir aðilar sýnt áhuga á að koma með nýja afþreyingu 

á svæðið. Formlegt erindi barst 31. janúar 2023 frá aðila sem vildi hefja viðræður við 

Akureyrarbæ um uppsetningu á afþreyingu í Hlíðarfjalli. Einnig hafa verið viðræður 

við annan aðila allt frá árinu 2014 og kom uppfærð tillaga frá þeim 9. desember 2020. 

Til að gæta jafnræðis teljum við best að boðin verði út afþreying á svæðinu.  

 

Útboðið yrði sett upp þannig að Akureyrarbær væri að leita að framtíðaruppbyggingu 

að afþreyingu á svæðinu. Áhugasamir aðilar myndu koma með sínar tillögur í stað 

þess að bjóða út eina ákveðna afþreyingu. Þær tillögur sem myndu berast færu svo 

fyrir dómnefnd sem myndi gefa hverri hugmynd einkunn. Hafa þyrfti meðal annars í 

huga hvar viðkomandi tillaga ætti að koma á svæðið, hvort sú staðsetning myndi 

henta, hvernig hún myndi falla inn í heildarmynd Hlíðarfjalls, hvort hún hafi ákveðin 

samlegðaráhrif með starfsemi Hlíðarfjalls, eins hvort þetta væri afþreying sem myndi 

nýtast bæði á sumrin jafnt og veturna. 

 

Framkvæmdakostnaður og umsjón reksturs af afþreyingunni yrði á kostnað þess sem 

byði upp á afþreyinguna. 

 

Það er okkar mat að ný afþreying á eða í kringum svæði Hlíðarfjalls myndi gera 

Hlíðarfjall að ennþá sterkara afþreyingar- og útivistarsvæði. Hlíðarfjall er mest þekkt 

sem skíðasvæði en hefur á síðari árum einnig orðið vinsæll vettvangur fyrir fjallahjól, 

fjallaskíði og gönguferðir. Auk þess sem skíðalyftur hafa verið í boði á sumrin síðustu 

ár og hefur svæðið þróast í að vera vinsælt heilsárs afþreyingar- og útivistarsvæði.  

 

 

 

3. febrúar 2023 
 
 

Unnið af GFH, BHÁ og GF.  
 


